
MOCIÓN PARA A REPOSOCIÓN DO POSTO DE 

CONSERXE NO CPI VIRXE DA SALETA 
 
Manuel Pérez Vázquez, Mª. Elvira Fernández Fernández e Rubén 
González Vázquez, concelleiros do Bloque Nacionalista Galego 

en San Cristovo de Cea, presentan ao pleno da Corporación a 
seguinte moción para o seu estudo, debate e aprobación. 

Introdución 

A experiencia demostra que aqueles países que apostan por un ensino público de calidade, sen 
escatimar recursos, son os máis democráticos, libres e desenvolvidos. O ensino público é un 
garante esencial para conseguir unha sociedade máis xusta e igualitaria, onde se poida 
garantir a igualdade de oportunidades, tamén a aquelas clases sociais máis desfavorecidas. 

As políticas da Xunta de Galiza están a inxectar millóns de euros do erario público no ensino 
privado, mentres que o público está a sufrir cada vez máis recortes; así, hai para pagar 

profesores de relixión nos colexios ou capeláns nos hospitais, obviando que o estado e spañol 
é aconfesional, pero non para un conserxe no Colexio de Cea. 

O colexio Virxe da Saleta está considerado como un centro excelencia, título obtido grazas 
ó esforzo dos profesore@s, que cada vez teñen que asumir máis roles dos que lle corresponde 
como docentes; ás tarefas educativas teñen que engadir as burocráticas e neste momento 

tamén as tarefas de conserxería para cubrir as necesidades no horario lectivo. 

Desde a xubilación do anterior encargado do grupo escolar pasou todo o curso, mais o que 
vai do presente, sen que o concello se preocupara de cumprir coa súa obriga de cubrir tal 
vacante. Agora, diante da presión dos pais e dos ensinantes, publican que Cea e Piñor fixeron 
unha petición tibia á Xunta para que lles aporte unha axuda, desviando así a súa 
responsabilidade. Compre ter en conta que o salario anual dese posto de traballo non supón 

nin tan sequera o 0,8% do gasto anual do Concello de Cea, sen ter en conta o de Piñor. Unha 
cantidade ridícula que debían asumir os dous concellos proporcionalmente desde un 
principio sen esperar tanto tempo a xestionar unha posible axuda do goberno amigo. 

PROPOSTA 

1- Coordinarse co Concello de Piñor para asumir conxuntamente a responsabilidade 

dos dous concellos co grupo escolar, facéndose cargo do custo dese posto de traballo, 

tal como é a obriga de ambos, para repoñelo de inmediato. 

2- Elaborar unha petición máis contundente, que goce de unanimidade na corporación 

municipal de San Cristovo de Cea, pedindo o mesmo a Piñor,  para solicitar á Xunta 

de Galiza o financiamento desa praza, se o considera oportuno, deixándose de emitir 

simples notas de prensa e de botar balóns fóra.  

